ড. মো: মুশফিকুর রহমান, ১১ জুন ২০২৪ তারিখে ডাক ও টেলিযোগাযোগ বিভাগে সচিব হিসেবে পদায়ন হয়েছেন। কর্মজীবনে, ড. রহমান, ১৩তম বিসিএসের মাধ্যমে ২৪ এপ্রিল ১৯৯৪ সালে বাংলাদেশ সিভিল সার্ভিস (প্রশাসন) ক্যাডারের কর্মকর্তা হিসেবে চাকরিতে যোগদান করেন। দীর্ঘ চাকরি জীবনে তিনি মাঠ  প্রশাসন ও মন্ত্রণালয় উভয় ক্ষেত্রেই অত্যন্ত নিষ্ঠার সাথে দায়িত্ব পালন করেছেন। 
 
মাঠ প্রশাসনে তিনি ঝিনাইদহ, চুয়াডাঙ্গা, যশোর, নড়াইল ও সিরাজগঞ্জ জেলায় সহকারি কমিশনার (ভূমি), উপজেলা নির্বাহি অফিসারসহ বিভিন্ন দায়িত্ব পালন করেন এবং জেলা প্রশাসক ও জেলা ম্যাজিস্ট্রেট হিসেবে নেত্রকোণা জেলায় অত্যন্ত সফলতার সাথে কাজ করেছেন । তিনি সিনিয়র সহকারি সচিব হিসেবে সড়ক পরিবহন ও মহাসড়ক বিভাগে এবং উপসচিব হিসেবে সংস্কৃতি বিষয়ক মন্ত্রণালয়ে কাজ করেছেন। যুগ্ন সচিব ও অতিরিক্ত সচিব হিসেবে মন্ত্রিপরিষদ বিভাগে দায়িত্ব পালন করেছেন। তিনি ইসলামিক ফাউন্ডেশনের মহাপরিচালকের পদে অধিষ্ঠিত ছিলেন। সর্বশেষ গণপ্রজাতন্ত্রী বাংলাদেশ সরকারের সচিব হিসেবে, ২রা নভেম্বর ২০২২ তারিখ হতে প্রধানমন্ত্রীর কার্যালয়ের পাবলিক প্রাইভেট পার্টনারশিপ অথরিটি (পিপিপিএ) এর প্রধান নির্বাহী কর্মকর্তা  হিসেবে দায়িত্ব পালন  করেছেন।
 
শিক্ষাজীবনে, ড. রহমান কৃতিত্বপূর্ণ ফলাফলের অধিকারি। তিনি তার জীবনের সমস্ত একাডেমিক পরীক্ষায় প্রথম শ্রেণী/বিভাগ অর্জন করেছেন। তিনি বাংলাদেশ কৃষি বিশ্ববিদ্যালয় ময়মনসিংহ থেকে ডক্টর অফ ভেটেরিনারি মেডিসিন এবং মাইক্রোবায়োলজিতে এমএসসি সম্পন্ন করেন। একই বিশ্ববিদ্যালয় থেকে তিনি পিএইচডি ডিগ্রি অর্জন করেন। এছাড়াও তিনি ব্র্যাক ইউনিভার্সিটি থেকে গভর্নেন্স অ্যান্ড ডেভেলপমেন্ট বিষয়ে এমএ ডিগ্রি অর্জন করেন। তিনি প্রজেক্ট প্ল্যানিং ডেভেলপমেন্ট অ্যান্ড ম্যানেজমেন্টে ডিপ্লোমা, পাবলিক প্রাইভেট পার্টনারশিপ অ্যান্ড প্রোজেক্ট ফাইন্যান্সের উপর হার্ভার্ড সিনিয়র ট্রেনিং প্রোগ্রাম, পাবলিক প্রাইভেট পার্টনারশিপ প্রফেশনাল (CP3P) সার্টিফিকেশনসহ অনেক সার্টিফিকেট কোর্স সম্পন্ন করেছেন।
 
চাকরিকালে ড. রহমান সফলভাবে দেশ-বিদেশ থেকে একাধিক পেশাগত প্রশিক্ষণ সম্পন্ন করেন। তিনি পেশাগত সক্ষমতা বৃদ্ধির অংশ হিসাবে উল্লেখযোগ্য সংখ্যক দেশ সফর করেছেন এবং জাতীয় ও আন্তর্জাতিক সেমিনার, কর্মশালায় ও অনুষ্ঠানে যোগদান করেন। জাতীয় ও আন্তর্জাতিক জার্নালে তাঁর ১৮টি গবেষণা প্রবন্ধ প্রকাশিত হয়েছে। এছাড়াও তিনি একজন দক্ষ প্রশিক্ষক হিসেবে সরকারের বিভিন্ন প্রশিক্ষণ প্রতিষ্ঠানগুলোতে  প্রশিক্ষকের দায়িত্ব পালন করে থাকেন। ড. রহমান, ব্যক্তিজীবনে বিবাহিত এবং এক সন্তানের জনক।

